
ABSTRAK

KAJIAN TENTANG POLIGAMI DI KALANGAN LELAKI PERTENGAHAN
UMUR

Mohd Amirruddin Bin Basri

Kajian ini adalah bertujuan untuk mengetahui dan mengenalpasti alasan dan masalah
dalam poligami di kalangan lelaki pertengahan umur. Kajian ini juga melihat jenis
personaliti responden berdasarkan Inventori Personaliti Sidek. Responden terdiri
daripada lima orang lelaki yang berumur di antara 40 hingga 60 tahun di sekitar
Kuching, Sarawak. Instrumen yang digunakan dalam kajian ini adalah Inventori
Personaliti Sidek (IPS). Kaedah yang digunakan adalah kaedah temuduga semi
struktur dengan menggunakan panduan soalan yang telah disediakan. Maklumat-
maklumat yang diperolehi daripada responden akan ditulis kembali dalam bentuk
penceritaan. Hasil kajian menunjukkan faktor utama yang menyebabkan responden
berpoligami adalah kerana kasihan dan simpati melihat nasib isteri kedua. Faktor ini
boleh dikaitkan dengan jenis personaliti ekstrovert dan menolong yang tinggi pada
responden. Kajian juga menunjukkan responden tidak mengambil berat tentang
masalah yang mereka hadapi kerana menganggap ia adalah perkara biasa dalam
kehidupan seharian. Ujian personaliti yang dibuat menunjukkan personaliti di antara.
lelaki berpoligami mempunyai banyak perbezaan yang ketara. Pengkaji
mencadangkan agar pihak Jabatan Agama Islam mengadakan kursus perkahwinan
khas untuk individu yang ingin berpoligami. Selain itu, pengkaji juga mencadangkan
agar kaunselor mempunyai kemahiran di dalam bidang kaunseling keluarga untuk
memudahkan mereka mengendalikan sesi kaunseling. Pengkaji juga menyarankan
agar pada masa akan datang, kajian dijalankan ke atas wanita di dalam poligami dan
juga mengkaji hak-hak wanita selepas berpoligami.

ABSTRACT

STUDY OF POLYGAMY AMONG MIDDLE AGE MEN

Mohd Amirruddin Bin Basri

This study is done to find out and examine various forms and problems in polygamy
among middle age men. The study also focuses on the personalities of the respondent
based on Sidek’s Inventory of Personalities. There are five respondents involved in
this study, aged between 40 to 60 years old and all of them resided around Kuching
area, Sarawak. Instrument used in this study are Sidek’s Inventory of Personalities
(IPS). Method used to collect data is the interview whereby questions are set in semi
structured form and this process are done in prescribed procedure. The finding of the
study has shown that the reason for these men to commit polygamy was influenced by
sense sympathy of the second wife. These factors can be associated with extrovert
types of personality within respondent. Personality test also shown that each
respondent are differs from each other. Researcher suggested that Department of
Islam Religion conduct marriage courses for individuals who wish to commit
polygamy. On the other hand, counselor are also urged to have skills in family
counseling as to help them more effective in counseling session. Researcher also
hopes that in future, more study can be done in this field including rights of women

after polygamy.

BAB SATU

PENGENALAN

1.1 Pendahuluan

Poligami merupakan suatu keadaan di mana seseorang lelaki itu berkahwin lebih
daripada seorang isteri. Di dalam Islam poligami adalah perkara yang dibolehkan
tetapi dengan syarat sescorang lelaki itu hendaklah mampu dari segi zahir dan
batin. Seseorang lelaki tidak boleh berpoligami sekiranya mereka itu tidak mampu

berlaku adil serta tidak mempunyai kemampuan zahir dan batin kerana ini akan

menyebabkan kaum perempuan yang dikahwini itu teraniaya. Seperti yang telah




dinyatakan dalam Al-Quran pada surah an-Nisa ayat 3 yang bermaksud : Dan jika
kamu takut tidak berlaku adil terhadap anak yatim, maka berkahwinlah dengan
sesiapa yang kami berkenan daripada perempuan-perempuan, dua, tiga atau
empat. Kemudian jika kamu bimbang tidak akan berlaku adil di antara isteri-
isteri kamu, maka berkahwinlah dengan seorang sahaja atau hamba-hamba
perempuan yang kami miliki. Yang demikian itu adalah lebih dekat supaya kami

tidak melakukan kezaliman'.

1.2 Latarbelakang kajian

Lelaki pertengahan umur yang terlibat dalam poligami telah menarik minat

pengkaji untuk mengkaji personaliti lelaki yang mengamalkan poligami di antara

umur 40 hingga 60 tahun.

Kajian ini dijalankan di sekitar Sarawak untuk mendapatkan lima orang responden

yang berpoligami. Selain itu. kajian ini juga dijalankan untuk melihat masalah-

masalah dalam poligami dan cara bagaimana responden menghadapinya.

1.3  Kenyataan masalah

Poligami merupakan suatu perkara yang sangat ditakuti oleh kaum perempuan

kerana mereka tidak mahu suami mereka tidak akan berlaku adil terhadap mereka.




Di dalam Islam. poligami dibolehkan dengan batasan schingga empat orang isteri
sahaja dan mewajibkan berlaku adil kepada mereka dalam urusan makanan,
tempat tinggal, pakaian atau segala yang bersifat kebendaan tanpa membezakan
antara isteri yang kaya atau miskin dan dari asal keturunan yang tinggi mahupun
rendah. Pada kecbiasaannya. lelaki yang berpoligami adalah lelaki pada
pertengahan umur iaitu di antara 40 hingga 60 tahun kerana kehidupan mereka
telah stabil. Oleh kerana itu. kajian ini dijalankan untuk mengenalpasti alasan dan

masalah yang timbul dalam poligami di kalangan lelaki pertengahan umur.

1.4  Persoalan Kajian

1.4.1 Apakah alasan-alasan yang menyebabkan poligami?

1.4.2 Apakah masalah-masalah yang timbul dalam poligami?

.43 Bagaimanakah personaliti lelaki berpoligami?

1.5 Objektif Kajian

1.5.1 Objektif umum

Tujuan utama kajian ini dilakukan adalah untuk mengetahui dan mengenalpasti

alasan-alasan dan masalah-masalah dalam poligami di kalangan lelaki

pertengahan umur.




1.5.2  Objektif khusus

Khususnya kajian ini adalah untuk:

1.5.2.1 Mengenalpasti alasan responden berpoligami.

1.5.2.2 Mengenalpasti masalah-masalah dalam poligami.

1.5.2.3 Mengenalpasti jenis personaliti responden berdasarkan Inventori

Personaliti Sidek (IPS).

1.6 Kerangka konseptual

Alasan berpoligami
* Kestabilan hidup
* Seks
= Agama

= Kawan-kawan
* Hidup sosial

Masalah
= Kewangan
* Perselisihan faham
* Pembahagian giliran

"| Lelaki poligami

*  Anak-anak
Personaliti
* 15 jenis personaliti
Inventori Personaliti Sidek

Kerangka konseptual ini dibentuk untuk mengetahui adakah lelaki berpoligami
mempunyai masalah dari segi kewangan, perselisihan faham, pembahagian giliran

dan anak-anak. Selain i, pengkaji juga ingin mengetahui alasan yang

menyebabkan lelaki ingin berpoligami berdasarkan lima sebab yang biasa




diutarakan iaitu kestabilan hidup, seks. agama, kawan-kawan dan hidup sosial

responden.

Pengkaji juga ingin melihat personaliti lelaki berpoligami berdasarkan 15 jenis
personaliti yang ada dalam Inventori Personaliti Sidek iaitu agresif. analitikal,
autonomi, bersandar, ekstrovert, intelektual, introvert, kepelbagaian, ketahanan,
kritik diri, mengawal. menolong. sokongan. struktur dan pencapaian.

Terdapat banyak lagi alasan dan masalah yang berkaitan dengan poligami. tetapi
di dalam kajian ini hanya perkara-perkara diatas sahaja yang ingin dikaji. Oleh
vang demikian, kerangka konseptual ini dirangka agar dapat membantu pengkaji
memudahkan kajian serta di harap dapat memberikan pemahaman kepada

individu lain.

1.7  Kepentingan kajian

Pengkaji merupakan perintis untuk kajian ini di UNIMAS dalam mengkaji lelaki
yang berpoligami di Sarawak. Kajian ini diharap dapat memudahkan pihak
Jabatan Agama Islam Sarawak untuk mengetahui perkembangan poligami di

Sarawak.

Kajian ini penting untuk melihat faktor-faktor yvang mendorong lelaki untuk
berkahwin lagi pada usia pertengahan umur dan masalah-masalah yang timbul

dalam poligami. Pengkaji juga ingin melihat personaliti lelaki yang berpoligami

berdasarkan 15 jenis personaliti yang ada dalam Inventori Personaliti Sidek.




Kajian ini diharap dapat membantu mengetahui dengan lebih mendalam lagi
tentang poligami. Malah hasil dapatan yang diperolehi daripada kajian ini di harap

dapat membantu individu-individu yang terlibat di dalam bidang ini.

1.8  Limitasi kajian

Terdapat beberapa limitasi di dalam menjalankan kajian ini, salah satunya ialah

kesukaran untuk mendapatkan kerjasama daripada responden. Di samping itu

faktor masa juga menghadkan pengkaji dalam membuat kajian ini.

Selain itu, kajian ini dijalankan ke atas responden yang tinggal di sekitar Sarawak

yang melibatkan kos perjalanan pengkaji. Kajian ini juga hanya memfokuskan

elemen-elemen yang ada di dalam kerangka konseptual sahaja dan tidak termasuk

elemen-elemen lain yang wujud.

1.9 Definisi Istilah

1.9.1 Personaliti

Definisi konseptual

Menurut Skinner. personaliti adalah hasil daripada konsekuen-konsekuen tingkah

laku yang dihasilkan dari satu masa ke suatu masa yang lain.




Personaliti adalah sesuatu yang unik mencakupi aspek luaran dan dalaman
seseorang individu yang mempengaruhi tingkah laku dalam sesuatu situasi yang

berbeza.

Definisi operasional

Ciri-ciri luaran dan dalaman responden yang dipengaruhi faktor-faktor luaran.

1.9.2 Poligami

Definisi konseptual

Lelaki yang mempunyai lebih daripada seorang isteri pada satu masa.

Definisi operasional
Lelaki pada usia pertengahan umur iaitu 40 hingga 60 tahun yang berkahwin lagi

dengan persetujuan isteri pertama.

1.9.3 Inventori Personaliti Sidek ( IPS )

Definisi konseptual

Sejenis alat untuk mengukur personaliti yang mengandungi 160 item yang

mengkaji 15 jenis personaliti.

Definisi operasional

Alat yang digunakan untuk mengukur personaliti responden dalam kajian ini.



1.9.4 Masalah

Definisi konseptual
Sesuatu perkara yang rumit dan memerlukan jalan penyelesaian untuk

menyelesaikannya.

Definisi operasional
Perkara yang terkandung di dalam individu yang berpoligami seperti kewangan,

perselisihan faham. pembahagian giliran dan anak-anak.

1.10 Kesimpulan

Bab ini telah menerangkan tentang latarbelakang kajian, kenyataan masalah dan

juga objektif kajian. Selain itu di dalam bab ini terdapat kerangka konseptual,

kepentingan kajian dan limitasi kajian. Bab ini juga mengandungi definasi istilah

untuk memudahkan pemahaman pembaca.




BAB DUA

SOROTAN KAJIAN LEPAS

2.1 Pengenalan

Bab ini menerangkan tentang kajian-kajian lepas yang telah dijalankan yang

berkaitan dengan kajian ini. Artikel-artikel dan bahan-bahan ilmiah vang

berkaitan dengan poligami juga akan diterangkan di dalam bab ini




2.2 Usia Pertengahan Umur

Usia pertengahan umur adalah merupakan suatu peringkat normal yang berlaku
dalam perkembangan hidup seseorang individu itu. Menurut Erik Erikson (2001),
apabila seseorang individu itu berada di dalam tempoh pertengahan usia. mereka
akan berhadapan dengan dilema untuk memilih di antara kepuasan diri dengan
kesanggupan untuk memberi perhatian kepada orang lain serta memberi
sumbangan yang positif kepada masyarakat secara produktif dalam pekerjaan.
keluarga dan aktiviti-aktiviti lain. Carl Jung (2001) pula melihat pertengahan usia
sebagai suatu tempoh untuk seseorang individu itu mendapat kesedaran kendiri
dan seterusnya menerokai nilai sosial serta kerohanian setelah stabil dalam

pekerjaan dan kehidupan berkeluarga.

Kebanyakan individu mendakwa bahawa pertengahan usia merupakan suatu
tempoh yang stabil untuk mereka di mana mereka telah lengkap dari segi
komitmen dalam pekerjaan. perkahwinan. telah membina sebuah keluarga dan
mempunyai tempat tinggal yang tetap. Peringkat ini juga memperlihatkan
penurunan dari segi kemahiran fizikal tetapi individu lebih mementingkan
tanggungjawab di mana tempoh mereka mempunyai kesedaran untuk mencari
sesuatu yang lebih bermakna untuk generasi akan datang dan juga mengekalkan
kepuasan dalam kerjaya mereka (Santrock. 2002). Pernyataan ini di sokong oleh
Willis dan Reid (1999) yang menyatakan bahawa tempoh pertengahan umur ini

adalah permulaan seseorang individu itu menumpukan sepenuh perhatian dalam

kehidupan mereka. Namun, peringkat pertengahan usia ini juga adalah masa bagi




mereka untuk membuat perubahan yang radikal dan kadangkala menyebabkan
timbulnya krisis pada pertengahan usia. Bagi sesetengah individu pula, kegagalan
untuk mencapai matlamat vang telah ditetapkan ketika usia muda menyebabkan
mereka menetapkan kembali matlamat tersebut untuk dicapai semula. Perkara ini
akan mengakibatkan berlakunya perubahan yang besar di dalam kehidupan
mereka samada dalam bidang profesion ataupun secara peribadi. Perubahan yang
ingin dilakukan ini secara tidak langsung akan berkait rapat dengan status
sosiockonomi mereka sendiri. Contohnya. individu yang tidak berkemampuan
kebiasaan mempunyai kurang peluang untuk melakukan perubahan dalam

kehidupan mereka pada peringkat hidup ini.

Pengalaman Ketika berada di dalam pertengahan umur memberikan seseorang
individu itu kesedaran dari segi psikologikal dan kerohanian yang sangat berguna
untuk dirinya dan juga masyarakat di sekelilingnya. Walaubagaimanapun.,
terdapat banyak halangan dan juga cabaran yang harus di tempuhi oleh seseorang
individu itu dalam mengharungi peringkat pertengahan umur ini. Seseorang
individu itu mestilah sanggup menghadapi kehilangan. perubahan dan melepaskan
perkara-perkara yang tidak dapat lagi dilaluinya setelah memasuki alam
pertengahan usia. Selain itu keadaan hidup yang stabil dari segi ekonomi dan
pekerjaan juga menyebabkan seseorang individu itu berasa bosan. penat dan
tertckan. Ini adalah kerana setiap perkara yang dilakukan sudah menjadi rutin
seharian schinggakan Kkeinginan seks juga berkurangan. Cabaran yang perlu

dihadapi oleh lelaki pada peringkat ini adalah mengembalikan semula perkara-

perkara yang bermakna dalam hidup mereka seperti menurut Erik Erikson.




Oleh itu. seseorang individu itu haruslah pandai menguruskan perjalanan hidup
mercka ketika di dalam peringkat ini. Mereka hendaklah menganggap perkara ini
adalah normal dalam kehidupan dan bersedia menghadapi cabaran yang bakal
menjelma. Selain itu, mereka hendaklah bersikap terbuka dengan pembentukan

rohani dan sahsiah diri mereka.

2.3  Poligami

Kebanyakan kajian yang berkaitan dengan poligami cenderung ke arah
keagamaan kerana isu ini banyak dibicarakan dan ditulis bersandarkan pada sudut
agama. Menurut Jamal Badwi (1990) secara dasarnya Islam menggalakkan
perkahwinan dan hukumnya sunat tetapi bagi lelaki yang ingin berpoligami
hukumnya harus dengan syarat-syarat yang ketat. Poligami diizinkan dengan
syarat lelaki berlaku adil dalam aspek makan minum. tempat tinggal, wang
perbelanjaan, giliran dan seumpamanya. Poligami dalam Islam memerlukan
kesepakatan bersama kerana tiada seorang pun yang dapat memaksa perempuan
untuk bernikah dengan orang yang telah berkahwin. Sehubungan dengan itu,
seorang isteri juga berhak untuk meletakkan syarat bahawa suami tidak boleh
berkahwin lagi (Sabig. 1994). Menurut Nik Noraini (2000). kebanyakan pengamal
poligami di Malaysia akan meletakkan isteri-isteri mereka di rumah yang

berasingan bersama anak-anak dan suami pula akan membahagikan masa hujung

minggu sama rata di antara isteri-isteri mereka (Maria, 2002).




Bagaimanapun isu poligami ini adalah begitu sensitif bagi pihak wanita kerana
mereka tidak mahu suami mereka berpoligami. Isu poligami di kalangan wanita
bukanlah isu baru. malah ia sentiasa menjadi perbincangan pelbagai pihak,
khususnya golongan wanita. Isu tersebut telah mendapat perhatian di kalangan
pertubuhan wanita seperti Majlis Kebangsaan Pertubuhan-Pertubuhan Wanita
Malaysia, Sisters In Isiam. Persatuan Peguam-Peguam Wanita Muslim dan lain-
lain yang telah menyuarakan dengan lantang kebimbangan mereka terhadap suami
yang ingin berpoligami. Isu tersebut menjadi hangat terutama apabila kerajaan
Selangor memansuhkan peraturan tandatangan isteri yang sedia ada di dalam

borang permohonan jika sesorang suami itu berhasrat untuk berpoligami.

Kemudian isu ini dikaitkan dengan bermacam-macam insiden seperti pengabaian
tanggungjawab suami terhadap isteri pertama, keadilan, nafkah dan lain-lain (A/-
Manar Jun 1997). Menurut perunding psikologi keluarga, Suzana Ghazali (2004),
definisi keadilan di dalam poligami dan istilah mampu bagi seorang suami inilah
yang menjadi titik tolak kepada sesebuah kerukunan rumahtangga bagi para isteri
yang dipoligamikan. Di Malaysia terdapat akta untuk perempuan bukan Islam
vang mana bagi membasmi poligami telah menetapkan bahawa umur 16 tahun
adalah umur minimum untuk perempuan berkahwin dan perkahwinan itu mesti
didaftarkan seperti yang termaktub di dalam Akta Perkahwinan dan Penceraian
1976 (Malaysia, 1996). Menurut Zainah Anwar (1997), kebanyakan agama
dengan rasminya percaya bahawa poligami adalah hak yang diberikan oleh tuhan
di dalam I[slam dan tiada syarat lain yang dikenakan untuk pengamalnya

melainkan yang telah ditetapkan. Oleh itu undang-undang bertulis hanyalah




sekadar memuaskan hati sesetengah pihak sedangkan pengamalan poligami tidak

melindungi hak dan kemahuan wanita (Prakash. 2002).

Di Barat perkataan poligami digunakan untuk lelaki yang mempunyai lebih
daripada seorang isteri dan wanita yang mempunyai lebih daripada seorang suami.
Menurut Graham (1994). ajaran Kristian tidak berkrompomi dalam
mempersoalkan poligami. Islam telah mengizinkan poligami sebagai jalan keluar
untuk mengatasi penyakit-penyakit masyarakat dan telah membolehkan dengan
sewajarnya pada naluri manusia tetapi bersandarkan hukum yang ketat. Barat
bersikap hipokrit dengan mengutuk dan melarang poligami bagi lelaki tetapi
sebaliknya menghalalkan zina. Ini bermaksud. seseorang suami tidak dibenarkan
berpoligami tetapi boleh berpeleseran dengan wanita-wanita lain secara sulit
(Anderson, 1997). Menurut Al-Sharif pula poligami adalah lumrah kehidupan
dan akan wujud sehingga bila-bila kerana apabila ia ditegah maka berlakulah tiga
perkara iaitu pelacuran, andartu dan anak luar nikah seperti yang dialami olch

kaum Kristian (Yazbeck-Haddad, 1998).

Seperti di Republik Congo. wanita yang hidup di dalam serba kekurangan dari
segi pendidikan menyebabkan mereka mudah untuk berpoligami ataupun menjadi
pelacur. Selain itu, di dalam satu konvensyen di Beijing (1995) yang menentang
diskriminasi yang dilakukan ke atas wanita telah membantah pengamalan

poligami kerana mereka menganggap berlaku kontra dalam hak wanita untuk

sama dengan hak lelaki.

Poligami merupakan amalan yang mulia dan ia merupakan sebahagian daripada
ajaran agama Judaisme dan Kristian. Individu yang mengatakan poligami adalah
suatu perbuatan vang sesat lagi zalim sebenamnya telah menghina agama Kristian,
Judaisme. Islam. Mormon dan banyak lagi. Sejarah telah menunjukkan sebanyak
80 peratus daripada budaya di dunia menganggap poligami sebagai perkara biasa
yang sah. Masyarakat sckarang masih lagi mengamalkannya kerana ia mampu
menyelesaikan beberapa masalah di dalam masyarakat (Butt, 2000). Seperti
menurut Mohd Tajudin (2004), antara cara yang bolch dilakukan oleh suami yang
berpoligami untuk membahagikan kasih sayang dengan adil dan saksama ialah
dengan menghindari pertikaian, dapat menyesuaikan diri dangan pasangan dan

bijak membahagikan masa.

Bagi kebanyakan perempuan muda di Afrika pula. baik Islam mahupun Kristian
lebih suka dinikahi lelaki yang sudah berkahwin kerana telah terbukti dapat

menjalankan tanggungjawab terhadap keluarga (Killbridge. 1994).
2.4 Isu-isu berkaitan poligami di Malaysia

Walaupun poligami dibenarkan di kalangan lelaki beragama Islam di Malaysia
namun pengamalannya masih lagi belum meluas. Kenyataan ini dibuktikan lagi
dengan perangkaan yang telah dikeluarkan oleh Jabatan Kebajikan Islam
Malaysia (JAKIM) yang menunjukkan bahawa kadar lelaki berpoligami adalah
kira-kira 1.5 peratus sahaja atau 15 perkahwinan poligami bagi setiap seribu

perkahwinan yang telah didaftarkan di Malaysia (Sharizat Jalil, 2004).




Walaubagaimanapun Kementerian Pembangunan Wanita dan Keluarga tetap
memandang serius berkaitan isu poligami kerana akibat daripada amalannya telah
menimbulkan ketidakadilan terhadap rumahtangga khususnya ke atas isteri dan
anak-anak (Utusan Malaysia, Julai 2004). Kenyataan tersebut disokong oleh Leha
Zaleha (2004) vang menyatakan bahawa kebanyakan suami lebih berminat untuk

bersama isteri kedua berbanding dengan isteri pertama.

Selain itu isu dalam poligami yang timbul adalah hubungan di antara madu yang
agak dingin. Menurut Asina (2004), apabila seseorang wanita itu bersedia untuk
berpoligami, mereka akan berjanji untuk bertolak ansur dengan isteri pertama dan
menerima apa jua syaratnya namun apabila telah bernikah ramai lagi yang masih
belum mampu untuk menerima hakikat berkongsi suami dan berusaha supaya

isteri pertama diceraikan.

Di Perlis, jumlah permohonan untuk berpoligami meningkat secara mendadak
sebanyak seratus peratus daripada 45 permohonan pada tahun 2002 kepada 121
permohonan pada tahun 2003 setelah Kkerajaan Perlis melonggarkan syarat
poligami (Utusan Malaysia. Februari 2004). Ini termasuklah permohonan dari luar
negeri Perlis. Namun begitu, langkah Perlis melonggarkan syarat poligami masih
lagi belum dapat menyekat penduduk Malaysia untuk bernikah kali kedua di

selatan Thailand. Ini adalah kerana kebanyakan mereka yang bernikah untuk kali

kedua di selatan Thailand tidak mendapat persetujuan daripada isteri pertama.




Isu lain yang timbul berkaitan poligami di Malaysia ialah wujud kekeliruan di
kalangan lelaki bukan Islam kerana mereka menganggap poligami adalah hak
istimewa lelaki Islam setelah pengharaman poligami di kalangan lelaki bukan
Islam (1982). Menurut Nik Noraini (2003), poligami pernah diamalkan oleh
masyarakat Cina dan India di Malaysia di bawah undang-undang adat masing-
masing tetapi ia telah diharamkan di bawah Akta Membaharui Undang-Undang

(Perkahwinan dan Penceraian) yang berkuatkuasa pada tahun 1982.

2.5  Perundangan berkaitan poligami di Malaysia

Di Malaysia, undang-undang poligami adalah berbeza mengikut negeri masing-
masing. Seperti di Perak. suami yang ingin berpoligami tidak perlu untuk
mendapatkan kelulusan mahkamah tetapi di Selangor dan Kuala Lumpur. mereka
perlu memohon kebenaran mahkamah (Utusan Malaysia, April 2005). Mengikut
seksyen 23 Undang-Undang Keluarga Islam (Selangor) 2003. mahkamah
mempertimbangkan beberapa faktor seseorang itu ingin berpoligami seperti
keperluan kenapa poligami itu perlu dan patut, pendapatan suami. tanggungannya
untuk yang sedia ada dan yang bakal ditanggungjawabkan serta keizinan daripada

isteri pertama mengikut seksyen 23(4).

Mahkamah Syariah juga akan mengambil kira perasaan isteri dalam proses
permohonan ini untuk dipertimbangkan. Walaubagaimanapun. Mahkamah
Syariah masih boleh memberikan kebenaran kepada suami untuk berpoligami

walaupun tanpa persetujuan isteri pertama sckiranya mencukupi syarat.




Mengikut seksyen (5) Undng-Undang Keluarga Islam (Selangor), Mahkamah
Syariah hendaklah memanggil suami. isteri pertama, bakal isteri. wali kepada
bakal isteri dan mana-mana pihak yang berkaitan untuk memberikan keterangan
tentang perkahwinan poligami. Keadaan ini adalah supaya perkahwinan diketahui
oleh semua pihak terbabit dan tidak dirahsiakan. Ia juga untuk mengelakkan kes-
kes seperti isteri pertama tidak mengetahui suaminya berkahwin lagi, suami
menipu status perkahwinan kepada bakal isteri, suami berbohong dalam borang
permohonan poligami dan ketidakadilan dalam memberi nafkah yang secukupnya

kepada anak-anak (Utusan Malaysia, April 2005).

Oleh itu, sekiranya suami berkahwin tanpa kebenaran mahkamah mereka boleh di
dakwa kerana melakukan kesalahan undang-undang di bawah seksyen 123 Akta
(Akta Undang-Undang Keluarga Islam (Kuala Lumpur) 1984). Jika sabit
kesalahan individu akan dikenakan denda sebanyak tidak lebih daripada RM 1000
atau penjara tidak lebih daripada enam bulan. Suami yang tidak boleh berlaku adil
dalam memberi nafkah zahir dan batin kepada isterinya juga boleh dikenakan
tindakan di bawah seksyen 128 Akta yang menegaskan jika sabit kesalahan,
mereka akan didenda tidak lebih daripada RM 1000 atau penjara tidak lebih

daripada enam bulan atau kedua-duanya sekali (Utusan, Februari 2005).

Walaubagaimanapun. pihak kerajan telah mendapat persetujuan untuk

menyeragamkan Undang-Undang Keluarga Islam dalam setiap negeri. Seperti

menurut Dr. Mashitah (Utusan, Februari 2005) yang menyatakan bahawa semua




negeri bersetuju untuk merangka semula Undang-Undang Keluarga Islam sebagai

salah satu pelan pelaksanaan konsep Islam Hadhari.

2.6 Personaliti

Personaliti adalah perkataan yang sering digunakan oleh kita untuk menjelaskan
mengenai diri sendiri dan juga diri orang lain (Adams, 1954). Kebanyakan ahli
psikologi bersetuju bahawa tret personaliti, keadaan sekeliling ataupun hubungan
antara kedua-dua aspek tersebut dapat memberikan gambaran yang jelas tentang
tingkahlaku manusia (Carson. 1989). la juga adalah suatu pecahan yang unik
sesuatu ciri yang boleh berubah mengikut situasi yang dapat di ukur mengikut tiga

syarat iaitu keseragaman. kebolehpercayaan dan kesahihan.

Personaliti merujuk kepada kemahiran sosial bermaksud penilaian personaliti
individu mendapatkan maklum balas yang positil’ daripada orang di sekelilingnya
dalam apa jua keadaan. Menurut Allport (1990). personaliti adalah organisasi
dinamis sistem-sistem psikofizikal dalam diri individu yang menentukan ciri-ciri

tingkah laku dan pemikirannya.

Personaliti itu juga dapat menggambarkan diri seseorang itu kepada masyarakat.
Ia juga merujuk kepada sesuatu yang rapuh di mana dalam suatu keadaan manusia

itu sama dan pada masa yang sama juga ia berbeza dari yang lain. Pembentukan

karektor seseorang manusia melalui pemikiran. perasaan dan tingkahlaku yang




boleh berubah mengikut situasi dan masa yang telah membezakan seseorang

individu itu daripada individu vang lain.

2.7  Kajian Lepas berkaitan poligami

Kajian berkaitan poligami di kalangan pertengahan umur tidak banyak dilakukan
oleh pengkaji-pengkaji di Malaysia ataupun di Barat. Kebanyakan kajian hanya

berkisarkan lelaki yang berpoligami tanpa melihat kedudukan umur mereka.

Killbridge (1994) dalam pemerhatian yang telah dilakukannya terhadap
perempuan berumur di antara 15 hingga 59 tahun di Nigeria menunjukkan bahawa
60 peratus perempuan akan senang jika suami mereka beristeri lagi dan hanya 23
peratus yang tidak menyukai poligami. Pemerhatian yang dijalankan di Kenya
pula menunjukkan 76 peratus perempuan melihat poligami itu positif.
Pemerhatian itu juga menunjukkan 25 daripada 27 perempuan menganggap
poligami lebih baik daripada monogami. Mercka menganggap poligami dapat

menguntungkan jika isteri-isteri itu bekerjasama satu sama lain.

Berdasarkan kajian yang telah dijalankan oleh Dr. Leha Zaleha Muhamat (Ainul
Asniera. 2004), kajian yang telah dijalankan di Perlis. Kedah dan Pulau Pinang
menunjukkan 66 peratus isteri yang berpoligami bermusuhan antara satu sama
lain dan 93 peratus keluarga yang terlibat dengan poligami tidak bahagia. Hasil
kajiannya juga mendapati bahawa 83.3 peratus poligami vang diluluskan tidak

mengira kemampuan lelaki dari segi nafkah zahir tetapi hanya memenuhi tuntutan

kehendak mereka. Menurutnya lagi. kajian yang dijalankan mendapati lebih 60
peratus isteri di Perlis tidak mendapat nafkah zahir manakala tujuh peratus di

Pulau Pinang tidak menerima apa-apa saraan hidup.

Satu lagi kajian yang telah dijalankan oleh Masjaliza Hamzah (2003) yang
membabitkan 50 orang responden di sekitar Lembah Klang pula menunjukkan
hampir semua isteri pertama tidak mengetahui bahawa mereka telah dimadukan
schinggalah diberitahu oleh suami mereka. Menurutnya lagi. anak daripada
perkahwinan pertama pula menunjukkan kesan negatif berbanding daripada anak
daripada hasil perkahwinan kedua kerana mercka menganggap telah diabaikan
oleh bapa mereka. Kajian yang dijalankan juga turut menunjukkan bahawa alasan
utama yang menyebabkan lelaki berpoligami adalah kerana cinta dan juga daya

tarikan pasangan serta untuk menjauhi zina.

Satu lagi kajian yang telah dijalankan oleh Maria (2002) yang membabitkan 14
responden di Kuala Lumpur menunjukkan kebanyakan responden mahu undang-
undang poligami diperketatkan berdasarkan hak dan kemahuan wanita. Keputusan
kajian juga menunjukkan responden tidak melihat diskriminasi ke atas wanita

dalam poligami tetapi mereka melihat diskriminasi kepada wanita dari sudut

undang-undang yang dijalankan.




2.8  Kesimpulan

Bab ini telah membincangkan kajian-kajian lepas yang berkaitan dengan poligami

dan usia pertengahan umur.




BAB TIGA

METODOLOGI KAJIAN

3.1 Pengenalan
Bab ini menjelaskan tentang kaedah atau metodologi yang digunakan untuk

mengumpul dan menganalisa data. Ini termasuklah rekabentuk kajian, sampel

kajian, instrumen yang digunakan, pengumpulan data dan analisis data.




3.2  Rekabentuk Kajian

Kajian ini berbentuk kualitatif dan dijalankan untuk mengetahui alasan dan
masalah yang dihadapi responden yang berpoligami. Kajian ini menggunakan
kaedah temubual untuk mengumpul segala maklumat dan data melalui keterangan

responden.

3.3  Sampel kajian

Kajian ini menggunakan lima orang responden yang berpoligami. Sampel kajian
di pilih daripada responden yang berpoligami berdasarkan lelaki pertengahan

umur iaitu di antara umur 40 hingga 60 tahun. Kesemua responden adalah lelaki.

34 Instrumen

Untuk mendapatkan maklumat-maklumat yang berkaitan dengan kajian, satu
temubual akan dijalankan kepada setiap responden. Soalan yang dikemukakan
adalah berdasarkan kerangka konseptual dan responden diberi kelonggaran
dengan tidak terlalu terikat untuk menjawab soalan-soalan tersebut. Kemungkinan
soalan akan diubah mengikut keadaan semasa dan cara menyoal pula lebih
fleksibel dan selesa. Selain itu. Inventori Personaliti Sidek digunakan untuk

mengukur personaliti responden. Responden akan diminta untuk menjawab

kesemua 160 item yang terdapat di dalam inventori berkenaan.




35 15 Jenis Personaliti

Dr. Sidek Md Noah telah membina Inventori Personaliti Sidek yang bertujuan
untuk mengukur personaliti seseorang individu itu. Terdapat 160 item vang perlu
dijawab dan kesemua item tersebut mewakili 15 jenis personaliti yang terdapat
dalam inventori tersebut. Ujian personaliti ini mempunyai format jawapan *Ya’
atau ‘Tidak’, dan maklum balas responden kepada item-item vang terkandung

dalam ujian dapat menerangkan ciri-ciri personaliti mereka.

Inventori ini bertujuan untuk mengukur ciri-ciri personaliti seperti Agresif,
Analitikal. Autonomi. Bersandar. Ekstrovert, Intelektual, Introvert, Kepelbagaian.
Ketahanan. Kritik-diri, Mengawal. Menolong. Sokongan. Struktur dan
Pencapaian. Alat ukuran ini juga mengandungi skala penipuan untuk menentukan

kejujuran responden dalam menjawab item ujian.

3.5.1 Agresif

Seorang yang mempunyai ketegasan dalam diri. Selalu menuntut hak tetapi pada

masa yang sama menjaga hati dan perasaan orang lain.




3.5.2 Analitikal

Seorang yang sensitif dengan persekitaran. Suka menganalisis orang lain, diri

sendiri dan situasi. Selain itu juga suka membuat pemerhatian. penyelidikan dan

analisis.

3.5.3 Autonomi

Sukakan kebebasan sepenuhnya dalam segala tindakan dan dapat mengawal dan

tentukan aktiviti seharian.

3.5.4 Bersandar

Suka bergantung kepada orang lain. Dalam membuat keputusan selalunya

mengharapkan pendapat dan nasihat daripada orang lain. Selalunya meminta

orang lain tunjukkan arah untuk dituju.

3.5.5 Ekstrovert

Individu yang sosial. Suka berinteraksi dan dikelilingi orang ramai. Tidak selesa

duduk bersendirian.




3.5.6 Intelektual

Sukakan aktiviti yang memberi cabaran dari scgi intelektual. Puas dengan aktiviti

keilmuan tetapi tidak puas dengan aktiviti yang berulang.

3.5.7 Introvert

Individu yang kurang bersosial dan suka mengelak situasi yang memaksa

berkomunikasi. Lebih selesa dengan bekerja sendirian atau satu sama lain.

3.5.8 Kepelbagaian

Menunjukkan individu itu dapat menghayati situasi-situasi yang dapat berikan

peluang kepada pengalaman baru. Suka pada perubahan dan selalunya mencuba

sesuatu yang baru.

3.5.9 Ketahanan

Mempunyai ketahanan dari segi fizikal, mental dan emosi. Individu itu akan

menghabiskan semua tugasan yang telah dimulakan dan tidak berhenti separuh

jalan.




3.5.10 Kritik-diri

Individu yang selalu rasa rendah diri, bimbang dan rasa bersalah terhadap apa

yang telah dilakukan atau tidak percaya yang ia telah mencapai sesuatu dengan

jayanya.

3.5.11 Mengawal

Mempunyai ciri-ciri mengawal dan kepimpinan adalah tahap sederhana.

3.5.12 Menolong

Individu yang mempunyai keinginan untuk mencurahkan simpati, kasih saying.

memberi bantuan dan membuat kebaikan dan kebajikan kepada orang lain.

3.5.13 Sokongan

Individu yang mempunyai keinginan untuk dikasihi. difahami dan mendapatkan

simpati.

